
«ՎԵՐԱԿԱՆԳՆՎՈՂ ԷՆԵՐԳԵՏԻԿԱՅԻ ԵՎ ԷՆԵՐԳԱԱՐԴՅՈՒՆԱՎԵՏՈՒԹՅԱՆ ՄԱՍԻՆ» ՕՐԵՆՔԻ ՆԱԽԱԳԾԻՑ ԲԽՈՂ 
ԱՅԼ ՕՐԵՆՔՆԵՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՕՐԵՆՔՆԵՐԻ ՆԱԽԱԳԾԵՐ



ՆԱԽԱԳԻԾ
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՏԵԽՆԻԿԱԿԱՆ ԿԱՆՈՆԱԿԱՐԳՄԱՆ» ՄԱՍԻՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1․ «Տեխնիկական կանոնակարգման մասին» 2012 թվականի փետրվարի 8-ի ՀՕ-19-Ն օրենքի (այսուհետ՝ Օրենք) 2-րդ հոդվածի 1-ի մասի 6-րդ կետում «հեղուկ գազը,» բառերից հետո լրացնել « կենսավառելիքը, կենսահեղուկը և կենսազանգվածային վառելիքը, ջերմոցային գազը, » բառերը։
Հոդված 2. Օրենքի 7-րդ հոդվածի 2-րդ մասի 1-ին կետի «զ» պարբերության «բնական և էներգետիկ պաշարների արդյունավետ օգտագործում,» բառերից հետո լրացնել «վերականգնվող էներգետիկայի, » բառերը։
Հոդված 3. Սույն օրենքն ուժի մեջ է մտնում «Վերականգնվող էներգետիկայի և էներգաարդյունավետության մասին» օրենքն ուժի մեջ մտնելու օրվանից:









ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՍՏԱՆԴԱՐՏԱՑՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1․ «Ստանդարտացման մասին» 2012 թվականի փետրվարի 8-ի ՀՕ-21-Ն օրենքը (այսուհետ՝ Օրենք) լրացնել հետևյալ բովանդակությամբ 15․4 հոդվածով․ 
«Հոդված 15․4․ Վերականգնվող էներգետիկայի և էներգաարդյունավետության ոլորտների ազգային ստանդարտներ
1. Ստանդարտացման ազգային մարմնի կողմից ընդունվում են վերականգնվող էներգետիկայի և էներգաարդյունավետության բնագավառի ազգային ստանդարտներ, որոնցով սահմանվում են`
1) էներգատեղակայանքների էներգաարդյունավետության ցուցանիշները, 
2) էներգետիկ ռեսուրսների արդյունահանման, արտադրման, վերամշակման, փոխակերպման, փոխադրման, բաշխման, պահեստավորման և սպառման էներգաարդյունավետության ցուցանիշները.
3) շենքերի և շինությունների ջեռուցման, լուսավորության, օդափոխության, ջրամատակարարման և ջրահեռացման տեխնիկական համալիրների էներգաարդյունավետության ցուցանիշները.
4) արտադրական պրոցեսների էներգաարդյունավետության ցուցանիշները.
5) էներգաարդյունավետության և վերականգնվող աղբյուրներից էներգիայի օգտագործման և շրջակա միջավայրի վրա ներգործության բնապահպանական ցուցանիշները:»։ 
Հոդված 2. Սույն օրենքն ուժի մեջ է մտնում «Վերականգնվող էներգետիկայի և էներգաարդյունավետության մասին» օրենքն ուժի մեջ մտնելու օրվանից:

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՔԱՂԱՔԱՇԻՆՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1․ «Քաղաքաշինության մասին» 1998 թվականի մայիսի 5-ի ՀՕ-217-Ն օրենքի (այսուհետ՝ Օրենք) 10․1-րդ հոդվածի 3-րդ մասի 12-րդ կետում «(այդ թվում՝ էներգախնայողության ու էներգաարդյունավետության բարձրացման)» բառերը ջնջել և կետը լրացնել հետևյալ բովանդակությամբ նոր նախադասությամբ «։ Շենքերի (այդ թվում՝ բազմաբնակարան շենքերի) և շինությունների Էներգախնայողության ու էներգաարդյունավետության բարձրացմանն ուղղված առաջարկները մշակում և ներկայացնում է վերականգնվող էներգետիկայի և էներգաարդյունավետության բնագավառներում Կառավարության լիազորած մարմնին. »։
Հոդված 2․ Օրենքի 15-րդ հոդվածի 2-րդ մասում «ընդերքի օգտագործման,» բառերից հետո լրացնել « վերականգնվող էներգետիկայի և էներգաարդյունավետության, » բառերը։
Հոդված 3. Սույն օրենքն ուժի մեջ է մտնում «Վերականգնվող էներգետիկայի և էներգաարդյունավետության մասին» օրենքն ուժի մեջ մտնելու օրվանից:



ՆԱԽԱԳԻԾ
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
[bookmark: _Toc197533119]ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1.  1985 թվականի դեկտեմբերի 6-ի Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ Օրենսգիրք) 8-րդ գլխի վերնագրում « ՕԳՏԱԳՈՐԾՄԱՆ » բառերից հետո լրացնել «, ՎԵՐԱԿԱՆԳՆՎՈՂ ԷՆԵՐԳԵՏԻԿԱՅԻ ԵՎ ԷՆԵՐԳԱԱՐԴՅՈՒՆԱՎԵՏՈՒԹՅԱՆ » բառերը։
Հոդված 2․ Օրենսգիրքը լրացնել հետևյալ բովանդակությամբ 106․2, 106․3, 106․4, 106․5 հոդվածներով․
[bookmark: _Hlk219840609]«Հոդված 106.2. Հայաստանի Հանրապետության տարածքային կառավարման և ենթակառուցվածքների նախարարությանը տեղեկություններ կամ տվյալներ չտրամադրելը 
1.  «Վերականգնվող էներգետիկայի և էներգաարդյունավետության մասին»  օրենքով սահմանված անձանց կողմից Հայաստանի Հանրապետության տարածքային կառավարման և ենթակառուցվածքների նախարարությանը օրենքով պահանջվող տեղեկությունները կամ տվյալները չտրամադրելը կամ սահմանված ժամկետից հետո տրամադրելը, ինչպես նաև ոչ ամբողջական,  թյուր կամ կեղծ տեղեկություններ կամ տվյալներ տրամադրելը տրամադրման պարտականություն ունեցող անձանց համար
առաջացնում է տուգանքի նշանակում` սահմանված նվազագույն աշխատավարձի […]-ապատիկից մինչև […]-ապատիկի չափով։
2. Նույն արարքը վարչական տույժ նշանակելու օրվանից հետո մեկ տարվա ընթացքում կրկին կատարելը`
առաջացնում է տուգանքի նշանակում` նախկինում նույն արարքի համար նշանակված տուգանքի կրկնապատիկի չափով:
Հոդված 106.3․  էներգաարդյունավետության բարելավմանն ուղղված պարտավորությունները չկատարելը
1. «Վերականգնվող էներգետիկայի և էներգաարդյունավետության մասին»  օրենքով սահմանված էներգաարդյունավետության բարելավմանն ուղղված պարտավորությունները սահմանված ժամկետում չկատարելը կամ դրանց կատարման փոխարեն վերականգնվող էներգետիկայի և էներգաարդյունավետության հիմնադրամին վճարումներ չիրականացնելը, ինչպես նաև հիմնադրամի կողմից էներգաարդյունավետության բարելավմանն ուղղված պարտավորությունների կատարման համար ստացված միջոցները օրենքով սահմանված ժամկետի խախտմամբ կամ օրենքով սահմանված ուղղությունից բացի այլ ուղղությամբ ծախսելը՝
առաջացնում է տուգանքի նշանակում՝ սահմանված նվազագույն աշխատավարձի […]-ապատիկից մինչև […]-ապատիկի չափով։
2. Նույն արարքը վարչական տույժ նշանակելու օրվանից հետո մեկ տարվա ընթացքում կրկին կատարելը` 
առաջացնում է տուգանքի նշանակում` նախկինում նույն արարքի համար նշանակված տուգանքի կրկնապատիկի չափով:
Հոդված 106.4․ Էներգետիկ աուդիտ չիրականացնելը
1. Օրենքով նախատեսված դեպքերում պարտադիր էներգետիկ աուդիտ չիրականացնելը 
առաջացնում է տուգանքի նշանակում՝ սահմանված նվազագույն աշխատավարձի […]-ապատիկից մինչև […]-ապատիկի չափով։
2. Նույն արարքը վարչական տույժ նշանակելու օրվանից հետո մեկ տարվա ընթացքում կրկին կատարելը` 
առաջացնում է տուգանքի նշանակում` նախկինում նույն արարքի համար նշանակված տուգանքի կրկնապատիկի չափով:
	Հոդված 106.5․ Առանց սերտիֆիկացման էներգետիկ ծառայություններ մատուցելը կամ էներգետիկ աուդիտ իրականացնելը


1. «Վերականգնվող էներգետիկայի և էներգաարդյունավետության մասին» օրենքով սահմանված դեպքերում էներգետիկ ծառայություններ տրամադրող անձանց կամ էներգետիկ աուդիտ իրականացնողների կողմից առանց սերտիֆիկացվելու օրենքով սահմանված ծառայությունները մատուցելը կամ համապատասխանաբար էներգետիկ աուդիտ իրականացնելն՝
առաջացնում է տուգանքի նշանակում` սահմանված նվազագույն աշխատավարձի […]-ապատիկից հազարապատիկի չափով։
2. Նույն արարքը վարչական տույժ նշանակելու օրվանից հետո մեկ տարվա ընթացքում կրկին կատարելը՝
առաջացնում է տնտեսական գործունեության կասեցում՝ մեկ ամսից մինչև երեք ամիս ժամկետով:»։
Հոդված 3․ Օրենսգիրքը լրացնել հետևյալ բովանդակությամբ նոր 232․2 կետով․
	«Հոդված 232.2.
	
	Հայաստանի Հանրապետության տարածքային կառավարման և ենթակառուցվածքների նախարարությունը


1. Հայաստանի Հանրապետության տարածքային կառավարման և ենթակառուցվածքների նախարարությունը քննում է սույն օրենսգրքի 106.2-րդ, 106.3-րդ, 106․4-րդ հոդվածով նախատեսված վարչական իրավախախտումների վերաբերյալ գործերը։
2. Հայաստանի Հանրապետության տարածքային կառավարման և ենթակառուցվածքների նախարարության անունից վարչական իրավախախտումների վերաբերյալ գործեր քննելու և վարչական տույժ նշանակելու իրավունք ունի նշված նախարարության նախարարը կամ նրա լիազորած՝ Հայաստանի Հանրապետության տարածքային կառավարման և ենթակառուցվածքների նախարարության այլ պաշտոնատար անձը:»։
Հոդված 4․ Օրենսգրքի 244․7-րդ հոդվածում կատարել հետևյալ լրացումները․
1) վերնագրում «համապատասխանության գնահատման,» բառերից հետո լրացնել « էներգետիկ ծառայությունների մատուցման կամ էներգետիկ աուդիտի իրականացման սերտիֆիկացման,» բառերը․
2) լրացնել հետևյալ բովանդակությամբ 2․2 մասով․
 «2․2 Օրենսգրքի 106.5-րդ հոդվածով նախատեսված վարչական իրավախախտումների վերաբերյալ վարչական տույժեր է նշանակում Շուկայի վերահսկողության տեսչական մարմինը։ Տեսչական մարմնի անունից վարչական իրավախախտումների վերաբերյալ գործեր քննելու և վարչական տույժեր նշանակելու իրավունք ունեն տեսչական մարմնի ղեկավարը և տեղակալը:»։ 
Հոդված 5. Սույն օրենքն ուժի մեջ է մտնում «Վերականգնվող էներգետիկայի և էներգաարդյունավետության մասին» օրենքն ուժի մեջ մտնելու օրվանից:






ՆԱԽԱԳԻԾ
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1.  2016 թվականի հոկտեմբերի 4-ի Հայաստանի Հանրապետության հարկային օրենսգրքի (այսուհետ՝ Օրենսգիրք)  108-րդ հոդվածի 1-ին մասի 16-րդ կետը շարադրել հետևյալ խմբագրությամբ․ 
«16) «Վերականգնվող էներգետիկայի և էներգաարդյունավետության մասին» օրենքի համաձայն ինքնավար սպառողի` էլեկտրաէներգիայի մատակարարից ստացվող հատուցման գումարները, ինչպես նաև էլեկտրաէներգիայի հավասար քանակությունների դեպքում` էլեկտրաէներգիայի դիմաց էլեկտրաէներգիայի տեսքով ստացվող փոխհատուցումները.»։
Հոդված 2․ Օրենսգրքի 112-րդ հոդվածի 1-ին մասի 13-րդ կետը շարադրել հետևյալ խմբագրությամբ․ 
«13) «Վերականգնվող էներգետիկայի և էներգաարդյունավետության մասին» օրենքի համաձայն ինքնավար սպառողի կողմից էլեկտրաէներգիայի արտադրության հետ կապված ծախսերը․»։
Հոդված 3․ Օրենսգրքի 147-րդ հոդվածի 1-ին մասի 34-րդ կետը շարադրել հետևյալ խմբագրությամբ․ 
«34) «Վերականգնվող էներգետիկայի և էներգաարդյունավետության մասին» օրենքի համաձայն ինքնավար սպառողի՝ էլեկտրաէներգիայի մատակարարից ստացվող հատուցման գումարները, ինչպես նաև էլեկտրաէներգիայի հավասար քանակությունների դեպքում՝ էլեկտրաէներգիայի դիմաց էլեկտրաէներգիայի տեսքով ստացվող փոխհատուցումները.»։
Հոդված 4․ Օրենսգրքի 407-րդ հոդվածի 7-րդ մասի 4-րդ կետը շարադրել հետևյալ խմբագրությամբ․ 
«4) «Վերականգնվող էներգետիկայի և էներգաարդյունավետության մասին» օրենքի համաձայն ինքնավար սպառող հանդիսացող անհատ ձեռնարկատեր և նոտար չհանդիսացող ֆիզիկական անձի արտադրած էլեկտրաէներգիայի վաճառքը էլեկտրաէներգիայի մատակարարին, այդ թվում՝ դրա դիմաց ստացվող հատուցումները.»։ 
Հոդված 5. 
1. Սույն օրենքն ուժի մեջ է մտնում «Վերականգնվող էներգետիկայի և էներգաարդյունավետության մասին» օրենքն ուժի մեջ մտնելու օրվանից:
2. Մինչև սույն օրենքն ուժի մեջ մտնելը սեփական կարիքների բավարարման համար վերականգնվող էներգետիկ ռեսուրսներ օգտագործող՝ անհատ ձեռնարկատեր և նոտար չհանդիսացող ֆիզիկական անձ ինքնավար էներգաարտադրողների նկատմամբ, որոնց տեղակայանքների դրվածքային հզորությունը գերազանցում է 15-կՎտ-ը, բայց ոչ ավելի, քան 150 կՎտ-ը, կիրառվում են սույն օրենքի 4-րդ հոդվածով ինքնավար սպառողի համար սահմանված կարգավորումները։








ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ՀՐԱՊԱՐԱԿԱՅԻՆ ՍԱԿԱՐԿՈՒԹՅՈՒՆՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Հրապարակային սակարկությունների մասին» 2003 թվականի հոկտեմբերի 8-ի ՀՕ-15-Ն օրենքի 1-ին հոդվածը լրացնել հետևյալ բովանդակությամբ 8-րդ մասով․
«8. Վերականգնվող Էներգետիկայի բնագավառում անցկացվող աճուրդների առանձնահատկությունները սահմանվում են «Վերականգնվող էներգետիկայի և էներգաարդյունավետության մասին» օրենքով: Սույն օրենքի դրույթները տարածվում են վերականգնվող Էներգետիկայի բնագավառում անցկացվող աճուրդների վրա, եթե այլ բան սահմանված չէ «Վերականգնվող էներգետիկայի և էներգաարդյունավետության մասին» օրենքով:»:
Հոդված 2. Սույն օրենքն ուժի մեջ է մտնում «Վերականգնվող էներգետիկայի և էներգաարդյունավետության մասին» օրենքն ուժի մեջ մտնելու օրվանից:







ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
«ՀԻՄՆԱԴՐԱՄՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Հիմնադրամների մասին» 2002 թվականի դեկտեմբերի 26-ի ՀՕ-516-Ն օրենքի (այսուհետ՝ Օրենք) 1-ին հոդվածը լրացնել հետևյալ բովանդակությամբ 11-րդ մասով․
«11. Վերականգնվող էներգետիկայի և էներգաարդյունավետության հիմնադրամի իրավական կարգավիճակի, հիմնադրման, կանոնադրության, հիմնադրամի և հիմնադրամի կառավարման մարմինների ձևավորման, ծախսերի, սնանկ ճանաչվելու, լուծարման առանձնահատկությունները սահմանվում են «Վերականգնվող էներգետիկայի և էներգաարդյունավետության մասին» օրենքով: Սույն օրենքի դրույթները տարածվում են վերականգնվող էներգետիկայի և էներգաարդյունավետության հիմնադրամի վրա, եթե այլ բան սահմանված չէ «Վերականգնվող էներգետիկայի և էներգաարդյունավետության մասին» օրենքով:»:
Հոդված 2. Սույն օրենքն ուժի մեջ է մտնում «Վերականգնվող էներգետիկայի և էներգաարդյունավետության մասին» օրենքն ուժի մեջ մտնելու օրվանից:

